
«_____»  2020 թվականի    N ____Ն
 
 
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն որոշման NN 3, 4, 5, 9 և 9.1 հավելվածներում կատարել փոփոխություններ` համաձայն սույն որոշման NN 1, 2, 3, 4  հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

 «Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)

«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի այսուհետ՝ Նախագիծ ընդունման անհրաժեշտությունը պայմանավորված է կենսաթոշակների, նպաստների և այլ վճարների վճարման գործառույթի իրականացումն ապահովելու հանգամանքով: 

1. Կարգավորման հարաբերությունների ներկա վիճակը և առկա խնդիրները

Նախագծով նախատեսվում է իրականացնել Հայաստանի Հանրապետության 2020 թվականի պետական բյուջեով այսուհետ՝ Բյուջե նախատեսված հատկացումների միջեռամսյակային տեղաշարժեր: Մասնավորապես.
Սոցիալական ապահովության ծառայության (այսուհետ՝ Ծառայություն) միջոցով իրականացվող ծրագրերի համար հաստատված ֆինանսական միջոցներից 
պակասեցնել`
· 1011 «Անապահով սոցիալական խմբերին աջակցություն» ծրագրի «Ընտանիքի կենսամակարդակի բարձրացմանն ուղղված նպաստների իրականացման ապահովում» 11001 միջոցառումից, 
· 1011 «Անապահով սոցիալական խմբերին աջակցություն» ծրագրի «Ընտանիքի կենսամակարդակի բարձրացմանն ուղղված նպաստներ» 12001 միջոցառումից, 

[bookmark: _GoBack]ավելացնել ` 
· 1068 «Ժողովրդագրական վիճակի բարելավում» ծրագրի.
· «Երեխայի ծննդյան միանվագ նպաստ» 12002 միջոցառմանը,

· 1082 «Սոցիալական աջակցություն անաշխատունակության դեպքում» ծրագրի.
· «Ժամանակավոր անաշխատունակության նպաստ» 12001 միջոցառմանը, 

· 1102 «Կենսաթոշակային ապահովություն» ծրագրի. 
· «Սպայական անձնակազմի և նրանց ընտանիքների անդամների կենսաթոշակներ» 12001 միջոցառմանը 

· 1205 «Սոցիալական ապահովություն» ծրագրի 
· «Կենսաթոշակառուի, ծերության, հաշմանդամության, կերակրողին կորցնելու դեպքում նպաստառուի մահվան դեպքում տրվող թաղման նպաստ»  12002 միջոցառմանը: 

Այսպես.
· Բյուջեով 1068 «Ժողովրդագրական վիճակի բարելավում» ծրագրի. 
«Երեխայի ծննդյան միանվագ նպաստ 12002 միջոցառման գծով Բյուջեով I եռամսյակի ծախս է նախատեսվել` 2,751,070.0 հազար դրամ:
 2020 թվականի հունվար-փետվար  ամիսների ժամանակահատվածում հատկացվել է` 1,985,000.0 հազար դրամ, փաստացի ծախսը կազմել է` 1,925,450.0 հազար դրամ (չի ներառվել դեռևս յուրաքանչյուր շաբաթ ֆինանսավորվող առցանց դիմումների պահանջը),  տարբերությունը կկազմի՝ 59,550.0 հազար դրամ:
Մարտ ամսվա կանխատեսվող պահանջը կկազմի շուրջ՝ 1,170,200.0 հազար դրամ, ուստի անհրաժեշտ լրացուցիչ միջոցները կկազմեն՝ 344,580.0 հազար դրամ 
2,751,070.0 - (1,925,450.0 + 1,170,200.0) = 344,580.0 հազար դրամ: 
Բյուջեով I եռամսյակի համար թվաքանակ է հաստատվել 7240 երեխա(այդ թվում` 1-ին և 2-րդ 5575, 3-րդ՝ 1600, 4-րդ՝ 65):
12.02.2020թ. դրությամբ (իրավունք ձեռք բերած) 2 ամսվա	նպաստառուների թվաքանակը կազմել է` 5376 երեխա, (այդ թվում` 1-ին և 2-րդ ՝ 3904, 3-րդ՝ 1406, 4-րդ՝ 66)՝ պայմանավորված միջին ամսական 2688 նպաստառուների թվաքանակի մեծությամբ, ըստ այդմ՝ մարտ ամսվա կանխատեսվող միջին ամսական թվաքանակի աճը կկազմի 
շուրջ 824 (5376:2*3-7240):

· Բյուջեով 1082 «Սոցիալական աջակցություն անաշխատունակության դեպքում» ծրագրի.
«Ժամանակավոր անաշխատունակության դեպքում նպաստ 12001 միջոցառման գծով I եռամսյակի ծախս է նախատեսվել` 492,916.8 հազար դրամ:
 2020 թվականի հունվար-փետվար  ամսիների ժամանակահատվածում փաստացի հատկացվել է` 271,000.0 հազար դրամ, փաստացի ծախսը կազմել է 270,739.23 հազար դրամ, տարբերությունը կազմում է՝ 260,77 հազար դրամ: (Ֆինանսավորվել է ՊԵԿ-ի կողմից ներկայացված 21.01.2020 թվականի դրությամբ 2019 թվականի դեկտեմբեր ամսվա հայտի պահանջը):
Փետրվար-մարտ ամիսների կանխատեսվող պահանջը կկազմի շուրջ՝ 542,177.6 հազար դրամ, ուստի անհրաժեշտ լրացուցիչ միջոցները կկազմեն՝ 320,000.0 հազար դրամ 
492,916.8 - (270,739.23 + 542,177.6) = 320,000.0 հազար դրամ:
Առաջարկվում է միջոցառման գծով միջեռամսայակին տեղաշարժ իրականացնել III և IV եռամսյակի հաստատված միջոցների հաշվին՝ ելնելով եռամսյակային համամասնություններով հաստատված I եռամսյակ 30%, I կիսամյակ 60%, 9 ամիս 90% բաշխման պայմաններում IV եռամսյակում 10% հաստատված գումարի չբավականացնելու հանգամանքից:
· Բյուջեով 1102 «Կենսաթոշակային ապահովության» ծրագրի.
«Սպայական անձնակազմի և նրանց ընտանիքների անդամների կենսաթոշակներ 12001 միջոցառման գծով I եռամսյակի ծախս է նախատեսվել` 7,684,098.2 հազար դրամ:
 2020 թվականի հունվար-փետվար  ամիսների ժամանակահատվածում փաստացի հատկացվել է` 5,190,000.0 հազար դրամ, ծախսը կազմել է` 5,168,000.2 հազար դրամ: Փաստացի հատկացվածի նկատմամբ ծախսի տարբերությունըկազմում է՝ 21,999.8 հազար դրամ
Մարտ ամսվա կանխատեսվող պահանջը կկազմի շուրջ՝ 2,614,592.6 հազար դրամ (Բյուջեի հաստատման ժամանակ հաշվարկներում չի ներառվել զինվորական ստաժի մեկ տարվա արժեքի ավելացումը՝ 100 դրամով), ուստի I եռամսյակի անհրաժեշտ լրացուցիչ միջոցները կկազմեն՝ 98,494.6 հազար դրամ 
7,684,098.2-(2,614,592.6+5,168,000.2)=98,494.6 հազար դրամ:

· Բյուջեով 1205 «Սոցիալական ապահովություն» ծրագրի.
«Կենսաթոշակառուի, ծերության, հաշմանդամության, կերակրողին կորցնելու դեպքում նպաստառուի մահվան դեպքում տրվող թաղման նպաստ» 12002 միջոցառման գծով I եռամսյակի ծախս է նախատեսվել` 1,232,560.0 հազար դրամ:
 2020 թվականի հունվար  և մասամբ փետրվար ամիսների ժամանակահատվածում փաստացի հատկացվել է` 780,000.0 հազար դրամ, ծախսը կազմել է 675,499.0 հազար դրամ, իսկ յուրաքանչյուր շաբաթվա կտրվածքով կանխատեսվող ֆինանսավորվումից հետո ծախսը կկազմի` 857,352.5 հազար դրամ: 
Մարտ ամսվա կանխատեսվող պահանջը կկազմի շուրջ՝ 430,200.0 հազար դրամ,  ուստի անհրաժեշտ լրացուցիչ միջոցները կկազմեն՝ 55,000.0 հազար դրամ 
I եռամսյակի կանխատեսվող կենսաթոշակառուների, նպաստառուների մահերի թիվը կազմում է շուրջ 275 անձ (275* 200.000 դրամ չափ):

Այսպիսով, ծրագրերի (միջոցառումների) գծով միջեռամսյակային տեղաշարժի (I եռամսյակին III և IV եռամսյակների հաշվին) գումարը կազմում է 818,074.6 հազար դրամ:

1011 «Անապահով խմբերին սոցիալական աջակցության» ծրագրի.
«Ընտանիքի կենսամակարդակի բարձրացմանն ուղղված նպաստների տրամադրման իրականացման ապահովում 11001 միջոցառման գծով I եռամսյակի համար նախատեսվել է` 89,333.7 հազար դրամ, որը դեռևս չի ֆինանսավորվել, սակայն կանխատեսվող միջին պահանջը 2019 թվականի տարեկան միջինի հաշվարկով կկազմի շուրջ՝ 78,500.0 հազար դրամ, ըստ այդմ տնտեսվող  գումարը կկազմի՝ 10,833.7 հազար դրամ:
Այսպիսով, առաջարկվում է տնտեսվող գումարից I եռամսյակի 8,304.5 հազար դրամը տեղաշարժել IV եռամսյակ:

1011 «Անապահով խմբերին սոցիալական աջակցության» ծրագրի.
«Ընտանիքի կենսամակարդակի բարձրացմանն ուղղված նպաստներ 12001 միջոցառման գծով I եռամսյակի նախատեսվել է` 8,934,514.7 հազար դրամ,  ֆինանսավորվել է միայն հունվար ամսվա պահանջը՝ 2,583,346.5, եռամսյակի համար կանխատեսվող միջին պահանջը կկազմի շուրջ՝ 7,750,500.0 հազար դրամ, տնտեսվող  գումարը կկազմի՝ 1,184,014.7 հազար դրամ:
Այսպիսով, առաջարկվում է տնտեսվող գումարից I եռամսյակի 809.770.1 հազար դրամը տեղաշարժել III  և IV եռամսյակներ:
Տարեկան բյուջեով հաստատված նպաստառուների թվաքանակը ունի նվազման միտում, որը պայմանավորված է նախատեսվող օրենսադրական փոփոխության արդյունքում փաստացի պահանջի նվազմամբ:
		
1. Առկա խնդրի առաջարկվող լուծումը

 Հաշվի առնելով վերոնշյալը, առաջարկվում է՝ Հայաստանի Հանրապետության կառավարության 2019 թվականի դեկտեմբերի 26-ի «Հայաստանի Հանրապետության 2020 թվականի պետական բյուջեի կատարումն ապահովող միջոցառումների մասին» N 1919-Ն  որոշման մեջ կատարել փոփոխություններ՝ համապատասխան ծրագրերի միջոցառումների գծով միջեռամսյակային տեղաշարժեր:

1. Կարգավորման առարկան

Նախագծով առաջարկվում է կատարել տվյալ տարվա պետական բյուջեով նախատեսված բյուջետային ելքերի գծով ՀՀ կառավարության կողմից հաստատած արդյունքային (կատարողական) ցուցանիշների փոփոխմանը չհանգեցնող վերաբաշխումներ: 

1. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում կապահովվի կենսաթոշակների, նպաստների և այլ վճարների, սահմանված ժամկետներում, վճարման գործառույթի պատշաճ իրականացումը:



ՏԵՂԵԿԱՆՔ

«ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին»   որոշման նախագծի ընդունման առնչությամբ Հայաստանի Հանրապետության պետական բյուջեում ծախսերի և եկամուտների ավելացման կամ նվազեցման բացակայության մասին


«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:

ՏԵՂԵԿԱՆՔ
«ՀՀ կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին»   որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտության բացակայության մասին


«Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին ՀՀ կառավարության որոշման նախագծի ընդունման դեպքում այլ իրավական ակտերում փոփոխություններ կատարելու անհրաժեշտություն չի առաջանում:




